
LIOFFION LLANGYNFELYN

Rhifyn 4, Ionawr 1957

Bellach gyda'r pedwerydd rhifyn hwn o'r "Lloffion" fe roddwyd cipdrem
ar hanes y plwyf am flwyddyn gron. Bu'n hyfrydwch croniclo 6 genedigaeth
ac 8 priodas, ond & thristwch mawr y croniclwyd yr 11 marwolaeth.

Yn ystod 1956 fe welir mai o gwmpas y capeli y crynhowyd y rhan fwyaf
o welthgarwch cymdeithasol y plwyf. Daliodd Sefydliad y Merched yn
fywiog a llewyrchus gan roi cymorth ymarferol i bob achos da, a gweith-
redodd y Cyngor Plwyf yn gyson ac nid heb fesur o lwyddiant. Gwnaeth y
Puyllgor Gwelliannau Lleol ei ran, ond tawel fu'r Gymdeithas Arddio ar
81 llwyddiant y Sioe Flynyddol. Nid oes tim pél-droed na Dosbarth
Allanol y gaeaf hwn, a go brin yw aelodau'r Dosbarth Dysgu Cymraeg. Y
flwyddyn hon eto dangosodd y plwyfolion eu haelioni arferol wrth gyfrannu
at fwy nag un achos teilwng. Purion peth yw adolygu'r sefyllfa ar
drothwy blwyddyn newydd.

Seiliwyd un ysgrif yn y rhifyn hwn ar ddyddiadur a welodd olau dydd
trwy garedigrwydd Miss Lilian Edwards, Llyscynfelyn. Tybed a oes
dyddiaduron eraill ar glawr yn rhywle? Mae'r nodiadau a godwyd o
ddarlith gan y ddiweddar Mrs.Evan Thomas (Mary Elizabeth Pugh), Brynarian,
yn esiampl deg o'r math o wybofaeth y dymunem ei gasglu i'r "Lloffion".

Diolch eto am gefnogaeth ysgrifenwyr a phrynwyr, a dymunwn Flwyddyn
Newydd Ddedwydd Dda i'r plwyfolion i gyd - gartref ac ar grwydr.

Danfoner pob gohebiaseth i'r Go dd In ¥ Taliesin,
Machynlleth.

Braslun o Hanes y Chwarter: Hydref - Rhagfyr 1956

odasau: Tachwedd 24. MR.JOHN CHARLES TUCKER & MISS MARGARET

RHIANNON JENKINS, Neuadd-yr-ynys,
Taliesin, - yn Rehoboth, Taliesin.

Rhagfyr 22. MR.JOHN FRASER GODDARD & MISS GWLADYS
MOIRA JONES, 5, North Road, Tre'rdddl,
yn Soar, Tre'rdddl.

Rhagfyr 22.  MR.IRWIN CLIFFORD ROBERTS, Glan-yr-afon,
Maescletwr, & MISS MYRA JONES,
yn Aberystwyth.

Rhagfyr 26. MR.WILLIAM CYRIL FERRIS & MISS MARY
DAWN DAVIES, Temperance House,
Taliesin, - yn Eglwys Llangynfelym.

Marwolaethau: Rhagfyr 4. Y Cyn-Sergt.Arthur Hughes Jones, M.M,,
Craig-y-don, Taliesin, yn 66
mlwydd oed.

Rhagfyr 22. Mrs.Annie Bond, 1, New Terrace, Taliesin,
yn 76 mlwydd oed.

Ymadawiad Y Parchedig 0.J.Roberts, Llysteg, Taliesin.

Ar ddiwrnod cyntaf y chwarter cafwyd gwybodaeth gan y Parch.O.J.Roberts,
- gweinidog Eglwys Rehoboth, Taliesin, ynghyd & Nasareth, Tal-y-bont, a'r
Graig, Eglwysfach, - el fod wedi derbyn galwad i fugeilio tair eglwys yng
nghylch Wrecsam, sef Cefn~y-bedd, y Cymau a'r Ffrith. Wedi rhoi ei
"oregeth brawf" ym Mis Bach 1951, dechreuodd y Parch.0.J.Roberts yma fel
bugail ym mis Gorffennaf. Hon ocedd el ofalaeth gyntaf. Symuda i'w gylch
newydd ar ddechrau 1957, wedi bod yn weinidog yma am ryw bum mlynedd a
hanner. Nos Fawrth, Rhagfyr 8, bu cyfarfod ymadawol yn Festri Rehoboth.
Ar ran yr eglwys cyflwynwyd siec sylweddol i Mr.Roberts gan Mr.lewis ILloyd,
Bodhyfryd, yr ail-hynaf o aelodau'r capel. (Yr hynaf yw Mrs.Jane Ellen
Dunster, Pencae.). Diolchodd i'r bugail am ei wasanaeth a dymuno'n dda
iddo ef, Mrs.Roberts, Tegwen Eleri ac Elfed Wyn. Siaradwyd gan y Parchn.
J.E.Thomas, Brynderw; T.Trefor Parry, Tre'rdddl; Victor Thomas, y Borth;
a Basil E.Jones, Taliesin, a chan y blaecnoriaid a rhai aelodau. Tystiail
pawb i addfwynder Mr.Roberts ac i'w barodrwydd bob amser i wneud cymwynas.
Wrth ddiolch dywedodd Mr.a Mrs.Roberts iddynt fwynheu'n fawr eu harhosiad

yn ¥y cylch. ¥n ystod y cyferfod cafwyd 'paned o de. Ilywyddwyd yn
ddeheuig gan Mr.Evan Thomas, Brynarian.

Pwyllgor Dewis Bugail: Un deyrnged i wasanaeth Mr.Roberts ocedd i'r tair
eglwys yn yr ofalaeth benderfynu mynd ati'n ddi-oed 1 gael gweinidog
newydd. Nos Sul, Tachwedd 3, penodwyd trwy bleidlais y 4 canlynol i
wasanaethu gyda'r blaenoriaid ar y Puwyllgor Dewis Bugail: Miss Ruth Jones,
Y Berth; Y Parch.Basil E.Jones, B.A., B.D., Oak Villa; Mr.D.R.ILloyd,
Bodhyfryd; a Mr.John White, Y Bwthyn. Bellach y mae'r Pwyllgor hwn, yn
eynnwys cynrychiolaeth o'r tair eglwys, yn prysur chwilio am olynydd,

gyda Mr.Lewis Lloyd, Bodhyfryd, yn llywydd a Mr.Caledfryn Evans, Y.H.,
Tal-y=bont, yn ysgrifennydd.

Cyfarfodydd Diolchgarwch y G caf:

Hydref 5. ¥n Eglwys Llangynfelyn: Cymun Bendigaid yn y bore (Dwy ocedfa -
Cymraeg a Saesneg); Pregeth Saesneg y prynhawn a Chymraeg yr

hwyr. Y pregethwr oedd y Parch.W.D.Davies, Ficer Llanddewi Brefi.

Hydref 16. Y¥Yn y "Llan Fach". Pregeth a Gosber gan y Parch.Dewi Thomas,
Ficer Llanfihangel Genau'r Glyn. Gwasanaethwyd yn y cyfarfodydd
i gyd gan y Ficer, Y Parch.Gwilym Parry, D.G.

Hydref 18. Cyfarfodydd unedig y capeli. Bore a phrynhawn, cyfarfodydd
gweggi yn Soar a Rehoboth. Hwyr, pregeth yn Soar gan y Parch.
T.Trefor Parry.

Hydref 23. Cyfarfod Diolchgarwch y Plant yn Rehoboth. Plant y capel
yn adrodd, canu a darllen darnsu addas ac yn dwyn rhoddion
a werthwyd at yr achos. Rhoddwyd anerchiad campus i'r
plant gan y Parch.J.E.Thomas, Brynderw. Trefnwyd y cyfarfod
gan Mrs,Basil E.Jones, Osk Villa.

Gityl Bregethu Flynyddol Cymdeithas Bobl Ifainc Rehoboth: Hydref 9 a 10.

Pregethwyd gan y Parch.John E.Davies, Gopa, a'r Parch.Robin Williams,
Dinmael., Diddorol c¢ofnodi mai ychydig dros gant oedd yn bresennol y
noson olaf ar waethaf gwrthatynliad y ddrama "Maesymeillion" yn Nhal-y-bont.

Da oedd gweld cynifer, ac fel y dywedodd rhywun "Da fod yr awydd am droi
i mewn yn parhau"

Hydref 17. Dechrau'r Dosbartﬁfggggaeg dan ofal y Parch.T.Trefor Parry,

Tre'rdddl. Dyma'r drydedd flwyddyn i'r dosbarth yma gael ei gynnal yn
yr ysgol.
Hydref 19. Ocsiwn yng Ngwarcwm-bach. Dyma'r hysbysiad yn y papur lleol:
"Clear-out Sale of the Whole of the Live and Dead Stock and Part of the
Household Furniture. 25 Head fully attested cattle; 539 Welsh Mountain
Sheep, Poultry, Dogs, Crops, Implements, Household Furniture and Effects.
. Sale to commence at 12,30. ILloyd, Herbert and Jones."

Beth tybed fydd hanes Gwarcwm-bach yn awr? Fe gofir mai yma y ganed
Humphrey Jones y Diwygiwr yn 1832. Ymhen tua dwy flynedd byddwn yn sicr
yn dathlu canmlwyddiant Diwygiad 1859.

Gwella'r Ffordd. Tua diwedd mis Hydref dechreuodd gweithwyr y Cyngor Sir
ar y gwaith o roi wyneb newydd i'r ffordd o Ben-cae i lawr hyd Siop y
Temperance, wyneb newydd i'r palmant rhwng Man-teg a Manchester House a
gwneud gwelliannau mewr ar y ffordd o dan yr Ysgol a'r Llan Fach. Cafodd
¥y Cyngor Plwyf addewid dro'n 01 y rhoddid sylw i'r paterion hyn, a
diolechir i'r Cyngor Sir, y swyddogion a'r gweithwyr am waith da.

Tachwedd 1. Ffilm-Ddarlith yn Festri Rehoboth ar "Blant Barnardo Gartref"
gen Y Parch.J.0.James, Ysgrifennydd Teithiol yr Eglwysi Rhyddion yng
Nghymru, ar ran y mudiad. Cafwyd casgliad sylweddol iawn, a gwnaethpwyd
trefniadau ar gyfer casgliadau pellach.

Maescletwr. Ar ddechrau Tachwedd dechreuodd tenantiaid ngwydd Maescletwr
symud i mewn. Dyma restr o'r tenantiaid cyntaf. Diddorol yw'r enwau
Cymraeg a roddwyd genddynt ar eu tai.

(1) Mrs.Cassie Davies, Ger-y-nant. Gynt o Stryd y Felin, Tre'rddsl.
(2) Mrs.Jean Jones, Gwelfryn. non 1" ] n "

(3) Mr.W.T.Roberts, Glan-yr-afon. " " Brodawel, Taliesin.

(4) Mrs.Annie Rees, Hafan. " " Hafan, Taliesin.

(5) Mr.W.T.Jones, Dyfnant. .. T? Mawr Llan, Llangynfelyn.
(6) Mrs.Mary Jene Evans, Blaen- . " " T§in-y-wern.

(7) Mr.David Nelson, Hyfrydle. " " Stryd y Felin, Tre'rddol
(8) Mr.John Thomas, Maesnant. . i € IR

(9) Mr.0. G.Jones, Tryfen. " " Frongoch Villa, Tre‘rddol.
(10) Mrs.S.Jones, Y Faner. " " 7% Canol, ¥Ynyslas.

20. Gyrfa Chwist yn yr Ysgol wedi ei threfnu gan y Pwyllgor
Gwelliannau Lleol. Daeth nifer dda ynghyd a chafwyd yr elw sylweddol
o dros £20. Yr oedd y bwyd yng ngofal Sefydliad y Merched. Diolchir
yn fawr i'r caredigion a roddodd wobrwyon.

Cymdeithas Ddiwylliadol Rehoboth.
Tachwedd 13. Cyfarfod Mmrywiol a The yng ngofal Mrs.O.J.Roberts, Llysteg.
Tachwedd 20. Darlith ar "Y Dyn a'r Gaib", gan Mr.T.E.Nicholas, Aberystwyth.
Rhagfyr 11. Noson o "Godi Cwestiwn". Holwr: Y Parch.O.J.Roberts;

. Panel Athrawon yn ateb: Miss Lilian M.Edwards, Llyscynfelyn,

Miss Ruth Jones, Y Berth, a Mr.Hugh J.Evans, B.A,, T§'r Ysgol.
Trysorydd y Gymdeithas eleni yw Mr.Robert Williams, Pen-y-wern, a'r

Ysgrifennydd yw Mr.John Hefin Evans, T§'r Ysgol. '

So%;. Tre'rdddl.
a) Y Gymdeithas Ddiwylliadol. Cafwyd darlith gan y Parch.T.Trefor Parry

ar "Y Greddfau a Chrefydd"; Seiat Holi a'r panel yn cynnwys y
Gweinidog, Mr.R.J.Thomas, M.A., Brynderw, a Mr.Elwyn Edwards, Coedmor;
darlith ar "Arddio" gan Mr.Alex.Jones, Ael-y-bryn, a Sosial a
Chyfarfod Gwylnos ar noson ola'r flwyddyn.

Y Trysorydd eleni yw Mrs.Benbow, Suncot, a'r ¥Ysgrifenyddion yw
Mr.David Edwards, Glasfryn, Miss Mai Evans, Bronallt a Miss Eiriona
Davies, The Hall.

(b) Gild y Chwiorydd. Agorwyd y Gild gyda The a Ffilmiau, ac yna cafwyd
cyfres ddiddorol o anerchiadau:- Miss Jennie Pugh, Llythyrdy, (Dorcas);

Miss Jane Beechey, Llanerch Dyfi, (Ffurfio Cymeriad Da); Mrs,.David
Jones, Arosfa, (Yr Apocryffa); Mrs.M.A.Edwards, Clet wr Terrace
Tre'rdddl, (Y Beibl) a Mrs.Evelyn Edwards, Glasfryn, (Y Nadoligs.

(e) Y _Gobeithlu. Gofelir am blant y Gobeithlu gan y Gweinidog a Mr.David
Jones, Arosfa. Ychydig cyn y Nadolig trefnwyd parti i'r plant a
rhoi anrheg i bob un ohonynt.

Pytiau.

(a) Teledu: Y mae 2 set deledu yn y plwyf ers rhai blynyddoedd ond yn ystod
y chwarter hwn gwelwyd 3 set arall yn Nolennydd, Tan-y-bryn, a
Phenpompren, ill tri ar fin y ffordd yn arwain i Ynys-las ac ar
y Bwastad. Deallwn eu bod yn cael derbyniad reit dda.

(b) Aeron Celyn: Bu enwd anghyffredin o aeron (berries) ar y coed celyn
eleni. A oes arwyddocdd i hyn? Cawn weld.

(¢) Hen Gerrig Beddau: Pan fu Mr.Z.M.Sambrook yn codi un o'r lloriau cerrig
yn Rock House, Goitre, darganfu fod yno nifer o gerrig
beddau wedi eu troi wyneb i waered. Y mae rhal ag arysgrifen
Gymraeg arnynt, ac y mae un yn Saesneg. Dechreuir un
arysgrif "Y Garreg Hon sydd Goffadwriaeth", etec. Ceir y
dyddiadau 1825 ac 1836 ar ddwy o'r cerrig.

Y Nedolig. Cafwyd Nadolig gwyn eleni am y tro cyntaf ers blynyddoedd
lawer. Diwrnod gwyntog, ysgaprwth. Go denau ocedd y cynulleidfaocedd yn
y gwasansethau a gynhaliwyd yn Eglwys Cynfelyn Sant ac yn Rehoboth yn
y bore. Cafwyd Gwasganaeth Carolau yn Eglwys Llangynfelyn y Sul olaf o'r

flwyddyn. Canwyd nifer o garolau gan Mertyn J.Parry, dwy ohonynt ar y
"recorder".

Syfydliad y Merched. Ing nghyferfod mis Hydref rhoddwyd sgwrs gan
Mr.Lawson Hopley, Aberystwyth ar "Fuydydd y Cyfandir" (Continental
Dishes). Rhoddodd Miss Dorothy Owen, Epworth Villa adroddiad ar ei
hymweliad &'r Cyfarfod Gritp yn Rhydypennau. Yn Nhachwedd cafwyd
arddangosiad o goginio gan Miss Richards, cynrychiolydd M.A.N.W.E.B,,
ac yn Rhagfyr cafwyd Parti Nadolig. Rhoddodd Mrs.Bailey, Sea-View
Terrace adroddiad ar ei hymweliad & Chyfarfod Blynyddol Cyngor y W.I.

¥n ystod y chwarter gwerthwyd seliau er budd y "Spastics" a chardiau
Nadolig er budd U.N.I.E.F. (Cronfa Plant y Cenhedloedd Unedig.).
Casglwyd £20 at Gronfa'r Ffoaduriaid (Refugees). Y casglyddion oedd
Mrs.T.S.Jones, Pen-cae; Mrs.Evelyn Edwards, Glasfrym; Miss Ruth Jones,
Y Berth; a Mrs.Jones, Glanystwyth. ]

Sedydliad y Merched a fu'n gyfrifol am y bwyd yn yr Yrfa Chwist yn
Rhagfyr.

Collwyd dau aelod yn ystod y tymor sef Mrs.John Morris, Ten-y-bryn
(2 symudodd i Flaenau Ffestiniog) a Mrs.0.J.Roberts, Llysteg, (sy'n
symud i'r Cymau) a chyflwynwyd rhoddion iddynt 11l dwy.

Y Cyngor Plwyf. Cyfetholwyd y Parch.T.Trefor Parry yn aelod o'r Cyngor
i lenwi 1lle gwag. Rhagfyr 3. Bu Cyfarfod Plwyf i ystyried rhestr

Llwybrau Cyhoeddus y plwyf a dynnwyd allan gan y Cyngor. Penderfynwyd
rhestru 23 ohonynt.

Bedydd: Tachwedd 3. TEGWEN ANN, merch i Mr.a Mrs.D.Bennett Jenkins,
Cerrig Cyrannau. Gwasanaethwyd gan y Parchedig
0.J.Roberts, Llysteg.

Llongyferchiadau i :-

(1) Miss Eiriona Davies, The Hall, Taliesin, am ysgrifennu dwy lith
hirfaith i'r Gwyliedydd Newydd ym mis Tachwedd, gan roddi adrodd-
iad 1lawn o hanes Ysgol Haf yr Ysgol Sul a gynhaliwyd yn y Coleg
Diwinyddol ym mis Awst. 0 blith nifer o bethau gwerth eu

- dyfynnu nodwn y stori ysgafn yma. Yr oedd rhyw siaradwr yn yr
Ysgol Haf yn darlithio ar yr Emyn. "Dywedodd ei bod yn bwysig
fod y ddn a'r geiriau yn cyfateb. Rhoddodd enghraifft o rywun
wedi dewis tdn anaddas i'r pennill lle mae'r geiriau "And catch
the fleeting hour". Y canlyniad oedd fod gormod o ddn a rhy fach
o eiriau; felly rhaid ocedd gorffen drwy ailganu,

"And catch the flee
And catech the flee
And catch the fleeting hour".

(2) Graham Hughes. (Nawr yng Nghaerdydd, gynt o Hyfrydle, Taliesin,
am gynrychioli tim Caerdydd mewn Cystadleuaeth Holi yn Awr y
Plant, ac am ateb yn reit dda.

(3) Martyn J.Parry, Y Ficerdy, am fod yn un o bump o Goleg Crist,
Aberhonddu a ddewiswyd i gynorthwyo cdr Eglwys Gadeiriol
Aberhonddu yng Ngwasanaeth Cysegru Esgob T§ Ddewi.

—— ) ——

CYNFELYN SANT
gan
R.J.Thomas, M.A., Brynderw

Bu mwy nag un Cynfelyn yn hanes Cymru. ¥Yn wir rhestrir yng Ngeirfa'r
diweddar Ddr.J.Lloyd-Jones naw o'r un enw, ac yn eu plith y mae Cynfelynm,
mebsant ein plwyf ni. Pwy felly oedd y gwr hwn a goffeir yn Llengynfelyn
a pha bryd yr oedd yn byw? Er mai ychydig iewn a wyddys i sicrwydd
amdano, eto dywedir yn Achau'r Saint ei fod yn un o ddisgynyddion Ceredig
a Chunedda Wledig. Yr oedd felly yn #r o linach frenhinol ac yn blodeuo
yn y chweched ganrif. Byddaf yn rhyw feddwl weithiau mai rhyw fath o
frenin bychan neu bennaeth ydoedd ar deyrnas fechan ym mhen gogleddol
Ceredigion ac mai troi at grefydd a wnaeth dan bregethu Padarn neu un o'i
fyneich cenhadol. Sut bynnag am hynny, enciliodd Cynfelyn i fyw fel meudwy
nmewn cell fechan ar fin y gors, ac ymhen amser cymerth y gell honno ei enw
ef a'i galw o hynny allan yn Llangynfelyn.

Canolfan awdurdod Cynfelyn a safle ei lys oedd ¥Ynys Gynfelyn. Tybed
a safai Llys Gynfelyn rywle tua'r eglwys bresennol neu ger Neuadd-yr-ynys?
Yr hyn a brawf yn bendant fod Cynfelyn yn ei ddydd yn fawr ei fri yng
ngogledd Ceredigion yw fod ei enw ar gael heddiw mewn amryw enwau lleoedd
yn yr ardaloedd cyfagos. Dyna Sarn Gynfelyn sy'n ymestyn i'r mor ger y
Wallog, a Chwnm Cynfelyn ar y ffordd i Glarach, dau enw cynefin a geidw ei
goffa'n fythol-wyrdd. Dengys yr hen fapiau hefyd o ddyddiau'r mapiwr
Speed hyd at ryw ganrif yn 81 fod olion hen adeilad eglwysig o'r enw Capel
Cynfelyn yn sefyll ger y Wallog neu Ryd Meirionnydd, ond er holi a chwilio
methais weld cyfeiriad ato yn umman. Edrychails fap degwm ac enwau caeau
plwyf Llanfihangel Genau'r Glyn, gan obeithio taro ar yr union fan a'r lle,
ond bu smser a'r tywydd a dyn wrthi'n rhy brysur yn chwalu'r cyfan.

Ceir cyfeiriad diddorol arall at Gynfelyn yn un o gywyddau Dafydd ap
Gwilym. Y¥Yn ei gywydd i'r Carw a yrrodd yn llatai neu'n negesydd serch at
Ddyddgu i Dowyn y mae'n erfyn ar i Dduw gadw'r creadur yn ddiogel ar ei
daith. Peryglus o daith ydoedd o Froginin i Dowyn dros fryn a phant a
thrwy goedydd a chorsydd, ac yn waeth na'r cwbl nofic tonnau afon Dyfi. Y
mae Dafydd yn cloi'r cywydd fel hyn:

Duw i'th gadw, y doeth geidwad,
A braich Cynfelyn rhag brad.

Un arall o'r beirdd sy'n son am Gynfelyn yw Lewis Glyn Cothi. Y mae ef
yn cyplysu enw Cynfelyn &'r Forwyn Fair. A adawodd Cynfelyn ryw air o

gyngor ar ei 81? Wel do, os rhoir coel ar y darn hwn a ysgrifennwyd
gryn £il o flynyddoedd ar 81 ei farw:

Gwir a ddywod Cynfelyn,
Gorau cannwyll pwyll i ddyn.

Cyngor eithaf buddiol o'i droi i iaith heddiw a deall mai "Doethineb
neu synnwyr cyffredin yw'r goleuni neu'r cyfarwyddyd gorau i bob dyn."

Cyfres ar Gymeriadau'r Ardal

JOHN JONES Y ROYAL OAK a'i Ddyddiadur am 1910

Y mae cadw dyddiadur yn gymaint o gamp i ddyn ag ydyw cadw cyfrinach
i wraig, Fel rheol, fe'i ceidw am wythnos ac yna &'n drech nag ef. Ond
dyn manwl gofalus ocedd John Jones, a chadwodd ddyddiaduron am flynyddoedd.
Ysywaeth, dim ond un ohonynt sydd ar gael bellach, hyd y gwyddys, sef
dyddiadur am y flwyddyn 1910.

Ganed John Jones yng Ngwarffynnon ym mhlwyf Llandysul ar Awst 26,
1841. Ymbriododd & Mary Morris (enw morwynol Mary Pierce) yn Eglwys
Cynfelyn Sant ar Chwefror 20, 1871. Bu farw ar y 3ydd o Orffennaf, 1912.

In ei ddydd yr oedd John Jones yn ddyn pwysig iawn yn yr ardal yma.
"Gir o gyngor a syberwyd, clerc y Bwrdd Ysgol, Cynghorwr Sir, ac athro yn
yr ¥Ysgol Sul am flynyddoedd" - dyna ddisgrifiad y Dr.Tom Richards ohono.
Ond nid oherwydd ei flaenoriaeth yn y meysydd hyn, er eu pwysiced, y
rhoddwn iddo'r lle anrhydedd y tro hwn ond ar gyfrif ei ddyddiadur a'r
golau a deifl ar fywyd yr ardal.

Ar ddechrau ac ar ddiwedd y dyddiadur ceir cryn dipyn o wybodaeth
gyffredinol am y flwyddyn 1910. Y Prif Weinidog oedd Asquith a
Changhellor y Trysorlys oedd David Lloyd George. Pris stamp ar lythyr
(hyd 4 owns) oedd ceiniog. Ond mwy diddorol yw cofnodion personol

John Jones, a oedd yn byw y pryd hwn yn Pen-cae Villa, ac a sgrifennai'r
cyfan yn Saesneg.

Prynei ef y Cambrian News a'r South Wales Weekly gan Mary Morris gan
dalu 4/4 bob hanner blwyddyn. (Ceiniog y copi). Y mae'n cael y Daily News

yn syth o Fanceinion bob dydd. Cyst tunnell o lo da bunt a choron iddo;
tatws tua thri swllt y cant, (gan "Jenkins, Cerrigcyranau"); hanner cant
o foron gan Griffiths, Llwyn-gwinau yn hanner coron. Y mae'n prynu gwerth
10/- o facwn yn Aberystwyth ac yn cael 12 pwys; 4 pdr o esgidiau plant
yn Aberystwyth am 19/6. "Jonathan Jones brought me a new trousers and
repaired one. Paid him 5/- for all.," Y¥n Ebrill y mae'n prynu mochyn gan
John Davies, - 166 pwys yn 81 10/~ y sgbr, h.y. £4.3.0d. "Gave 6d to
butcher for cutting it up." Ym Mehefin y mae Richard Davies yn torri'r
tyfiant dan wel yr ardd; "Paid him 2/6d and 2 pints. Also gave him a
waistcoat (good one) and a stone for scythe sharpening." Mehefin 28 yr
oedd yn talu rhent hanner blwyddyn: "Miss Davies' Rent Day at the Royal
Osk - paid my rent of £6 and had 1/- back which I spent. The Gwynfryn

Estat3 Rent at Tre'rdddl." Gorffennaf 2: Talodd ei drethi dyledus,
sef 7/3.

¥n Awst y mae'n ordro crochenaid a fenyn yn Inyscapel ac yn cael
addewid am bwys o fenyn bob Sadwrn am gyfnod. Yn yr Hydref y mae'n
talu 13/- am 11} pwys; methwyd & llanw'r crochan am fod teulu Ynyscapel
yn symud i'r T§ Canol.

Ir oedd John Jones yn ysgrifennydd Clwb Tal-y-bont ac yn gorfod talu
allan "sick-pay" yn 61 y galw. 21 i Dal-y-bont ar un nos Sadwrn bob mis
i gyfarfod y Clwb. Byddai Richard Davies yn ei hebrwng, gan gario'r bag
a chael swllt am wneud hynny 'nSl a blaen.

Imddengys bod costau popeth wedi myned i fyny erbyn heddiw, ond beth
am y cyfeiriad bach hwn? M"January 12. Paid Jones, Gelly 13/- for Chapel
Pew for 1909". Yr un faint yw cost y cOr heddiw !

Weithiau byddai John Jones yn gwerthu smbell beth. Chwefror 4. "Sold
a couple of fowls for 3/6, also the old hen for 1/6." Chwefror 17."Sold
my hay in a lump as it is to H.R.Jones for £4.5.0d and a pound of the
best tea for Mrs.Jones to follow in the bargain." Tachwedd 30. "Let Oak
Cottage for £4.10.0d a year to Susanah and Richard Roberts. She gave me
a penny earnest on it."

Ir oedd Pwyllgor yr Hers yn y Plwyf. Y Ficer oedd y trysorydd a John
Jones yn ysgrifennydd, neu o leiaf ato ef y deuai pobl am yr "Hearse
Certificate". Telid 1/6, 2/6 neu 3/6 amdani, yn 61 pellter y siwrnai,
gallwn dybio.

21 John Jones yn gyson i'r capel ar fore Sul, a diddorol sylwi bod y
Parchn.Caron Jones a David Lewis, Capel Dewi, yn pregethu yng Ngorffennaf
ac Awst. Yr oedd cyfrifon Rehoboth am y flwyddyn flaenorol yn barod i'w
harchwilio erbyn Chwefror 17.yn nh§ Mrs.(Capt.) Richards, (Min-y-mor"
heddiw) gan Mr.James Jones yr Ysgol, a Mr.John Erasmus Jones y gof. Dydd
Gwener y Groglith: "Out to chapel for tea and walked a few yards. Nice
day. ©Some sort of a meeting at night, but did not attend." Yr oedd John
Jones erbyn hyn yn tynnu am ei 69 oed a'i iechyd heb fod yn rhy dda; ni
fedrai gerdded rhyw lawer yn yr orymdaith a fu'r diwrnod hwnnw.

Dydd Mercher, Mai 25, cofnodir Cymanfa Pen-y-garn. (Sefydlwyd hon yn 1872).
Mehefin 15: "The trip of Churchmen to Oswestry." Mehefin 17: "The Taliesin
Trip in 2 large motors to Towyn. Very fine day." Ni ddywedir i ba le yr
aeth capel Tre'rdd8l. Medi 27: Y mae'n debyg fod tysteb ar droed i'r
gweinidog enwog Hugh Roberts y Graig. Cofnodir "R.Davies and Edward Lloyd
collecting for Roberts y Graig. Gave them 5/-", Medi 25: "Prayer Mceting
at Taliesin in the afternoon instead of Sunday School. Why, I don't know."
Hydref 3: "The Annual Thanksgiving Meetings of the Llan commencing this
evening at the Mission Room." Hydref 12: Cyfarfod Diolchgarwch Taliesin.
"Attended 10 a.m, and 2 p.m, Quiet meetings. Heard that there was a good
and enthusiastic meeting in the evening." Rhagfyr 28: Eisteddfed yn
Nhre'rdd8l. Rhagfyr 31: Cyfarfod Cystadlsuol yn Rehoboth.

Bu nifer o etholiadau yn ystod y flwyddyn 1910, Mawrth 8: Bu Etholiad
¥y Cyngor Sir. Dr.James, Lodge Park oedd yn fuddugol gyda mwyafrif o 102.

Dr.James: 152 Dr.Williams: 50

Mawrth 16: Etholwyd Cyngor Plwyf heb frwydr. Y naw a ddewiswyd oedd
John Jones, Pen-cae Villa, (dewiswyd ef yn Llywydd am y flwyddyn);
David Owen Edwards, (Is-lywydd); J.R.Jones, (Saer), 50 Taliesin;
H.Whitlock Jones, Tymawr Mochno; Evan Morgan, Coedmor; William Pugh,
Manchester House; J.G.Stephens, Erglodd; Thomas J.Thomas, Neuadd; a
Dd.0.Williams, Cletwr Hall.

Ebrill 6: Etholwyd Cynghorwr Dosbarth:-
William Mason 80. J.G.Stephens 59. Mwyafrif o 21.

Ebrill 27: Cyfarfod Unedig o Gynghorau Plwyf Ysgubor-y-coed a Llan-
gynfelyn i ddewis Rheolwr Ysgol, (School Manager). Etholwyd William
Evans, Melindwr, yn unfrydol.

Ar Ebrill 29 fe'n hatgofir o weithred hanesyddol bwysig iawn. "The
Royal Assent given to Ll.George's Budget thrown out by the Lords last
autumn." Ac ar gyfer Mai 6 cofnodir marwolaeth y Brenin Edward VII am
11.30 p.m. yn 68 oced. Mai 20: "Burial of King Edward VII at St.George's
Chapel, Windsor. A great ceremony. A few from here went to town -
being a general holiday."

Ar wehéin i fanion economaidd, crefyddol a pholiticaidd ceir llawer
cyfeiriad bach diddorol at bethau a achosodd gryn dipyn o siarad ar y
pryd.

Mai 1: Clywodd John Jones y gog am y tro cyntaf, ond yr oedd eraill wedi
ei chlywed wythnos yn flaenorol. Yr un dyddiad: "Auntie gave half a
sovereign in envelope in chapel." (Hyn yn ein hatgofio nad arian papur
a ddefnyddid ond hanner sofren felen).

Mai 2: Demwain yn digwydd i drap Jim Felix ar Rhiw Sin Saer - ond neb
yn cael rhyw lawer o ddolur.

Mai 18: "Richard (Dicci) Hughes returned after 3 years or more from
Colombia, South America." Medi 26 mae yn dychwelyd yno drachefn. (¥Yr
oedd yn frawd i Mrs.Jones, Synnydale, Pen-cae, ac yn byw yn Oak Villa
yr adéeg honno., Daeth gepten yn y  gweithfeydd aur., Cafodd ei ladd
mewn damwain ym Mrasil). -
Gorffennaf 24: Cyffro mawr - y Territorials yn dechrau dod i Bow Street,
yn dod yn eu miloedd ar y Sul mewn moduron. Y mae'n debyg eu bod yn
gwersyllu ar feysydd eang gwastad Gogerddan. "The whole country flocked
there to see them and there was a great deal of rowdyism."

Awst 1: '"Territorials about and are camping tonight at Cae'rddsl
(Tre'rdddl). It was reported that Lloyd George passed through here."
Awst 2: "The Terrs. going to Derwenlas in small lots for sham fight."
Awst 3t "The terrs. passing in hundreds, if not in thousands all day.
The Royal Artillery with guns, boats for bridges, etc."

Awst 4. "The Artillery baggage and about one third of the men passed






